
11.1. Akkreditlashtirish tizimi, faoliyati va asosiy qoidalari
O’zbekiston Respublikasida akkreditlashtirish tizimini ishlab chiqishdan maqsad mahalliy mahsulotlar, xizmatlar yoki jarayonlarning muvofiqligini tasdiqlovchi sertifikatlar va boshqa hujjatlarni xalqaro tan olinishi uchun shart-sharoitlar yaratishdan iborat. Bu shart-sharoitlar O’zbekiston Respublikasining xalqaro akkreditlashtirish tizimi (ILAC, IAF) ga qo’shilishi va tan olish bo’yicha kelishuv tuzishda asos bo’lib xizmat qilishi mumkin. Tan olish xorijiy akkreditlashtirish tizimlari, bu tizimning xilma xil qiymatliligini hisobga olgan xolda akkreditlashtirish milliy tizimiga ishonishga asoslangan. Bunda sinov natijalari muvofiqligi va sertifikatlangan mahsulot sifati ko’rsatkichining barqarorligi muvofiqlikni tasdiqlash bo’yicha reglamentlangan xalqaro standartlarga muvofiq akkreditlangan sertifikatlashtirish va nazorat idoralari, sinash, kalibrlash (qiyoslash) laboratoriyalari faoliyatlarining layoqatliligi bilan kafolatlanishi ko’zda tutilgan. 
O’zbekistonda mustaqil akkreditlashtirish milliy tizimi 1998 yilda yaratildi. Tizimni yaratish akkreditlash yo’li bilan tashkilotlar muvofiqligini baholash sohasida davlatning o’rnini kuchaytirishni yo’lga qo’yadi. Akkreditlash muvofiqlikni tasdiqlash sohasida o’zining layoqatliligini bahosini olishni ixtiyoriy istovchi sub’ektlar munosabatida amalga oshiriladi. 
Akkreditlash tizimi – bu akkreditlashni amalga oshirish uchun protsedura va boshqaruvning o’z qoidalariga ega bo’lgan tizim.
Tizimning me’yoriy asosi (bazasi) sifatida quyidagilar amal qiladi:
- Xalqaro standartlar;
- “Muvofiqlikni baholash to’g’risida”gi qonun.  Ushbu qonun Qonunchilik palatasi tomonidan 2013 yil 6 iyunda qabul qilingan va Senat tomonidan 2013 yil 22 avgustda ma’qullangan. Ushbu “Muvofiqlikni baholash to’g’risida”gi  qonun xukumat tomonidan 2013 yil 4 oktyabrda qabul qilingan;
- “Sertifikatlashtirish sohasidagi nazorat idoralari, bir turdagi mahsulotlarni sertifikatlashtirish bo’yicha idoralar, sinov (o’lchash) laboratoriyalar (markazlar)ni akkreditlash qoidalari”. 

Sertifikatlashtirish va muvofiqlikni baholash sohasidagi xalqaro meʼyoriy hujjatlar.
Mahsulotlarni sertifikatlashtirish idorlari
Sinov va kalibrlash laboratoriyalari
Inspektsiya organlari
Sifat tizimlarini sertifikatlashtirish idoralari
Xodimlarni sertifikatlashtirish idoralari
ISO/IEC 17065
ISO/IEC 17025
ISO/IEC 17020
ISO/IEC 17021
ISO/IEC 17024


Tizimda “akkreditatsiya” atamasi “o’rnatilgan talablarga mahsulotlar, xizmatlar, xodimlar va sifat tizimining muvofiqlikni baholash va tasdiqlash bo’yicha muayyan ishlarni bajarish uchun huquqiga egaligini rasman tan olish” deb ta’riflangan.
Akkreditlashtiruvchi idora bu “o’rnatilgan talablarga mahsulotlar, xizmatlar, xodimlar va sifat tizimining muvofiqlikni baholash va tasdiqlash bo’yicha faoliyatni amalaga oshirish uchun rasmiy vakolat beruvchi, davlat boshqaruv idora”. O’zbekiston Respublikasida akkreditlashtirish idorasi sifatida O’zstandart Agentligi vakolatlangan.
Akkreditlashtirish bo’yicha Kengash bu “o’tkazilgan akkreditlash natijalari bo’yicha qaror qabul qiluvchi milliy akkreditlash tizimining rahbariy idorasi”.
Akkreditlash sohasi, bu “muvofiqlikni tasdiqlash bo’yicha aniqlangan faoliyat sohasida muayyan ishlarni, ya’ni akkreditlashga taqdim qilingan va berilgan arizani bajarish”.
Tizim quyidagi tamoyillarga asoslanadi:
- milliy darajada tizimni tan olish;
- o’zining qoida va protseduralarining mavjudligi;
- akkreditlashtirish ob’ektlarining ishchi holati masalalari va xorijiy va xalqaro akkreditlash tizimlari bilan minosabatlarni rivojlantirish bo’yicha tizimini takomillashtirish;
- tizimda barcha yuridik va jismoniy shasxlarni qatnashishiga imkonyatlar mavjudligi;
- tizim a’zolarining layoqatliligini xodimlar yetarli malakasi, ularni vakolatlari va texnikaviy vositalar bilan ta’minlash;
- akkreditlash natijalari va protseduralari xolisligi, adolatsiz qarorlar va kamsitishlar (haq-huquqlarini chegaralash) mavjud emasligi;
- tizimda o’rnatilgan qatnashchilar yoki barcha qiziquvchilarga munosabati bo’yicha tayyorligi:
- akkreditlash natijalarini yuridik yoki jismoniy shaxslar ta’sirlaridan mustaqilligi;
- qarorlarni qabul qilish va ushbu tamoyillarga rioya qilish uchun tizimda rahbarlarning javobgarligi;
- tizim tuzilmasining ma’qulligi va akkreditlash protseduralari xarajatlarini kamaytirish;
- akkreditlash ob’ektlari haqidagi, tijorat qiziqishiga taaluqli ma’lumotlarning maxfiyligi;
- akkreditlashtirishning barcha qatnashchilari uchun tekshirish va baholash usullari ochiqligi va maqbulligi.
Tizim xalqaro akkreditlashtirish tizimlari bilan kelishuv asosida o’zaro faoliyat olib boradi.
Akkreditlashtirishning maqsadlari bo’lib quyidagilar hisoblanadi:
- mahalliy mahsulotlar, xizmatlar va jarayonlar xavfsizligi, sifati va raqobatbardoshligini oshirish;
- xalqaro kelishuvlarda texnikaviy to’siqlarni bartaraf etish;
- sinov laboratoyalari, qiyoslash va kalibrlash bo’yicha laboratoriyalar, nazorat va sertifikatlashtirish bo’yicha idoralar, metrologik xizmatlar va standartlashtirish bo’yicha xizmatlar faoliyatlari natijalarini xalqaro tan olinishini ta’minlash va texnikaviy layoqatliligini oshirish.
Akkreditlashtirish vazifalari bo’lib me’yoriy hujjatlar talablariga muvofiq jismoniy shaxslar va tashkilotlar faoliyatini huquqiy rasman tasdiqlash hisoblanadi.
Tizimda akkreditlashtirish ob’ektlari bo’lib quyidagilar hisoblanadi:
- sinov laboratoriyalari;
- qiyoslash va kalibrlash laboratoriyalari;
- mahsulot va xizmatlarni sertifikatlashtirish bo’yicha idoralar;
- menejment tizimlarini sertifikatlashtirish bo’yicha idoralar;
- tekshiruv (nazorat) idoralari;
- yuklash oldi inspektsiyasi bo’yicha maslahat firmalar;
- sifat bo’yicha ekspert-auditorlar.
Majburiy akkreditlashtirish ob’ektlariga, qonunchilik faoliyatida amalga oshiriluvchi boshqariladigan sohalar kiradi.
Sertifikatlashtirish, standartlashtirish, metrologiya, sinash, nazorat, kalibrovka (qiyoslash) sohalarida o’zining faoliyati natijalarini xalqaro tizim darajasida va Tizim qoidalari bo’yicha ixtiyoriy tartibda akkreditlangan kelishuvlar bo’yicha tan olinishga erishuvchi ob’ektlar bo’lishi mumkin. 
Birga qo’shiluvchi faoliyatlar, ikki va undan ortiq akkreditatsiya sohalari, ushbu sohalar bo’yicha ob’ektlarning barchasi akkreditlanishi lozim. Bunda akkreditlash bir vaqtni o’zida barcha talab qilingan sohalar yoki akkreditlash tartibiga qo’shimcha sohalar, bosqichma-bosqich o’tkazilishi mumkin.
Muvofiqlikni baholash boʻyicha muvaffaqiyatli faoliyat faqat muvofiqlikni baholashda ishtirok etuvchilarning yuqori malakasi va ularning bir-biriga boʻlgan ishonchlari bilan amalga oshiriladi. Bunday ishonch akkreditatsiya orqali taʻminlanadi. Buning uchun akkreditatsiya davomida quyidagi asosiy qoidalarga rioya qilinishi lozim:
· ochiqlik - ularning faoliyatida biron bir kamsitish yoʻqligi;
· oshkoralik - tuzilma, boshqaruv va qarorlarni qabul qilish toʻgʻrisida maʻlumotlarning mavjudligi;
· mustaqillik va xolislik - faoliyatni amalga oshirish va akkreditatsiya toʻgʻrisida qaror qabul qilish jarayonida bosimning yoʻqligi;
· barkamollik - xodimlarni oʻqitishning yuqori darajasi va vazifalarni bajarish uchun resurslarning mavjudligi;
· maxfiylik - axborotni noqonuniy va ruxsatsiz tarqatilishidan himoya qilish;
· yagona yondashuv - akkreditatsiya jarayonida umumiy talablarni, akkreditatsiya mezonlari, ish usullarini belgilash;
· xalqaro akkreditatsiya tashkilotlari bilan hamkorlik.

11.2. Akkreditlashtirish tizimining tashkiliy tuzilmasi.
O’zbekiston standartlashtirish, metrologiya va sertifikatlashtirish agentligi ("O’zstandart" agentligi) - O’zbekiston Respublikasining akkreditatsiya bo’yicha Milliy organi xisoblanadi.
Akkreditlashtirish milliy tizimi tuzilmasiga quyidagilar kiradi:
- akkreditlashtirish bo’yicha kengash;
- akkreditlashtirish bo’yicha idora (O’zTJTS Agentligi “Akkreditatsiya markazi” DUK);
- ilmiy-uslubiy markaz (Standartlar instituti);
- akkreditlashtirish ob’ektlari;
- akkreditatsiya bo’yicha ekspert-auditorlar (baholovchilar).

Аkkreditlashtirish boʼyicha Kengash
Аkkreditlashtirish boʼyicha milliy idora
 (OʼzTJTS Аgentligining “Аkkreditatsiya markazi” DUKsi)
Sertifikatlashtirish idoralari va laboratoriyalarni akkreditlashtirish boʼyicha idora
(akkreditatsiya boʼlimi)
Qiyoslash va kalibrlash laboratoriyalarni akkreditlashtirish boʼyicha idora
(bosh metrolog)
Hujjatlarni ekspertizasi boʼyicha komissiya
Joyida baholash boʼyicha komissiya
Nazorat boʼyicha komissiya
Аkkreditlngan subʼektlarni inspektsion nazorati boʼyicha idora
(inspektsion nazorat boʼlimi)
Аkkreditlashtirish obʼyektlari
Ilmiy-uslubiy markaz
(Standartlar instituti)


11.2-rasm. Akkreditlashtirish milliy tizimining tashkilish sxemasi.

O’zbekiston Respublikasi Vazirlar Mahkamasining “Muvofiqlikni baholash organlarini akkreditatsiyadan o’tkazish sohasidagi ishlarni takomillashtirishga doir qo’shimcha chora-tadbirlar to’g’risida” 2019 yil 24 apreldagi 349-sonli qaroriga asosan akkreditatsiya bo’yicha ishlarni olib borish "Akkreditatsiya markazi" DUK (Akkreditatsiya markazi)ga yuklatilgan.
Akkreditatsiya markazining ustuvor vazifalari va faoliyat yo’nalishlari:
•	muvofiqlikni baholash organlarini akkreditatsiyadan o’tkazishda akkreditatsiya jarayonining betarafligi va xolisligini ta’minlagan holda manfaatlar to’qnashuviga yo’l qo’ymaslik;
•	Akkreditatsiya bo’yicha Osiyo-Tinch okeani hamkorligiga (ARAC), Laboratoriyalar akkreditatsiyasi bo’yicha xalqaro tashkilotga (ILAC) va Akkreditatsiya bo’yicha xalqaro forumga (IAF) to’laqonli a’zo sifatida kirish;
•	akkreditatsiya milliy tizimini xalqaro normalar va mezonlarga muvofiq doimiy ravishda rivojlantirish va qo’llab-quvvatlash, ISO/IEC 17011 xalqaro standarti talablariga rioya qilish;
•	akkreditatsiya tartib-taomillariga taalluqli zarur axborotni, shu jumladan, o’zining rasmiy veb-sayt orqali erkin olish imkoniyatini yaratish;
•	O’zbekiston Respublikasining xalqaro shartnomalari asosida akkreditatsiya bo’yicha ishlar natijalarining xorijiy mamlakatlar tomonidan e’tirof etilishini ta’minlash yuzasidan zarur choralar ko’rish;
•	akkreditatsiyadan o’tkazilgan tashkilotlar va ularning akkreditatsiya sohasi to’g’risidagi ma’lumotlar bazasining shakllantirilishi va dolzarb holatda saqlanishini, shuningdek, tegishli axborotning maxfiyligiga rioya qilgan holda jamoatchiliknining ulardan foydalanishini ta’minlash.
	
	Akkreditatsiya markaziga berilgan huquqlar:
•	akkreditatsiya sohasida idoralararo xususiyatga ega, shu jumladan, xorijda akkreditatsiya ishlari natijalari e’tirof etilishini ta’minlashga qaratilgan xalqaro shartnomalarni belgilangan tartibda tuzish;
•	ISO/IEC 17000 xalqaro standartlariga, shuningdek, Akkreditatsiya bo’yicha Osiyo-Tinch okeani hamkorligi (ARAC), Laboratoriyalar akkreditatsiyasi bo’yicha xalqaro tashkilot (ILAC) va Akkreditatsiya bo’yicha xalqaro forum (IAF) talablari va tavsiyalariga muvofiq akkreditatsiya tartibotlari bo’yicha qoidalar, yo’riqnomalar va nizomlar ishlab chiqish va tasdiqlash;
•	treninglar, seminarlar o’tkazish va baholovchilar, texnik ekspertlar, shuningdek, muvofiqlikni baholash sohasida ishtirok etuvchi mutaxassislar malakasini baholash;
•	o’z xizmat vazifalarini vijdonan va samarali bajaryotgan xodimlarga o’z mablag’lari hisobidan lavozim maoshining ikki baravari miqdorigacha bo’lgan miqdorda har oylik ustamalar to’lash;
•	eng yaxshi amaliyotlarga muvofiq vazifalarni sifatli bajarish maqsadida mustaqil maslahatchilar va ekspertlarni, shu jumladan xorijiy maslahatchilar va ekspertlarni shartnoma asosida jalb qilish;
•	Akkreditatsiya markazining tuzilmasini, xodimlarining shtatdagi soni va ish haqi miqdorlarini mustaqil tasdiqlash.
Akkreditatsiya milliy tizimini rivojlantirishning strategik yo’nalishlarini belgilab berishi va Akkreditatsiya markazi ushbu yo’nalishlarga erishishi yuzasidan monitoring olib borushi uchun  Akkreditatsiya markazi, O’zbekiston Respublikasi Savdo-sanoat palatasi va boshqa manfaatdor vazirliklar, idoralar, nodavlat tashkilotlar vakillari, tadbirkorlik sub’ektlari va jismoniy shaxslar ishtirokida Akkreditatsiya bo’yicha kengashi tashkil etilgan.
Akkreditatsiya kengashining a'zolari:
- “Akkreditatsiya markazi” DUK; 
- Hukumat;
- O'zbekiston Respublikasi Savdo-sanoat palatasi;
- O'zbekiston Respublikasi Qishloq xo'jaligi vazirligi; 
- O'zbekiston Respublikasi iste'molchilar huquqlarini himoya qilish jamiyatlari federatsiyasi; 
- muvofiqlikni baholash organlari;
- laboratoriya birlashmalari; 
- ilmiy tashkilotlar; 
- nodavlat notijorat tashkilotlari;
- xo'jalik yurituvchi subyektlar vakillari hisoblanishadi.

Akkreditatsiya kengashi jamoaviy maslahatchi organ bo'lib, uning asosiy vazifalari O'zbekiston Respublikasi Milliy akkreditatsiya tizimining strategik yo'nalishlarini ishlab chiqishda ishtirok etish, Akkreditatsiya markazi faoliyatini kuzatib borish va o'z faoliyatida betaraflik va xolislik prinsiplariga rioya qilish hisoblanadi.
 Bundan tashqari, Kengashning vazifalariga strategik sohalarda Milliy akkreditatsiya tizimining yutuqlarini o'rganish, xususan, akkreditatsiya natijalarini xalqaro darajada tan olinishi faoliyatini o'rganish va uning doimiy rivojlanishi va takomillashuviga ko'maklashish kiradi.
Kengash o’zining davriy yig’lishini yig’adi va umumiy tashkilot bo’lib hisoblanadi. Tashkilotning yig’ilishni tayyorlash, qabul qilingan qarorlarni bajarilish masalalari bo’yicha doimiy ishlar uchun kengashning kotibiati shakllantirilgan. Kengash qarorni qabul qilish va bajarish uchun kelishmovchiliklar bo’yicha ishchi guruh va apelliyatsiya bo’yicha komissiya tuzadi. Zaruriyat bo’lganda tizimda bir nechta akkreditlashtirish bo’yicha idoralar tuziladi.
Akkreditlashtirish bo’yicha idora quyidagi yo’nalishlar bo’yicha faoliyatni amalga oshiradi:
- akkreditlashtirishni o’tkazish uchun boshqaruv va protsedura qoidalarini o’rnatadi;
- akkreditlashtirish bilan navbatdagi inspektsion nazoratini o’tkazadi;
- akkreditlangan ob’ektlar, ya’ni nomi, ob’ekt rahbari va manzili, akkreditatsiya sohasi va akkreditatsiya attestatining amal qilish muddati to’g’risidagi ma’lumotlardan tarkib topgan reestrini yuritadi;
- xorijiy akkreditlangan sinov laboratoriyalari, sertifikatlashtirish va nazorat idoralari, kelishuv doirasidagi O’zbekiston Respublikasida tan olingan muvofiqlik sertifikati va sinov bayonnomalari ro’yxatini yuritadi;
- akkreditlashtirish masalalari bo’yicha milliy tizimlar va xalqaro tashkilotlar bilan hamkorlikni amalga oshiradi;
O’zbekiston Respublikasida akkreditlashtirish natijalari haqida qiziquvchi tashkilotlar va xalqaro akkreditlashtirish tizimlarni xabordor qiladi va tizim hujjatlarini aktualligini (dolzarbligini) ta’minlaydi.
Ilmiy-uslubiy markaz tizimda quyidagi vazifalarni bajaradi:
- tizimning me’yoriy bazasini ishlab chiqadi va takomillashtiradi;
- ularni akkreditlashtirish maqsadi uchun tashkilot hujjatlarini ekspertizadan o’tkazadi;
- akkreditlashtirish bo’yicha idora topshirig’i bo’yicha akkreditlangan ob’ektlarni faoliyatini inspektsion nazorati va qayta akkreditlashtirishda, akkreditatsiya bo’yicha komissiya ishlarida qatnashadi;
- akkreditlashtirish bo’yicha ekspert-auditorlarni tayyorlash va qayta tayyorlash;
- qiziquvchi tashkilotlar va shaxslarga akkreditlashtirish tartibi, mezonlari va qoidalari bo’yicha maslahat beradi.
Akkreditlashtirish tizimida akkreditlashtirishga hohish istagini baldirgan tashkilot va shaxslar (akkreditlashtirish ob’ektilari):
- talab etilgan akkreditlashtirish sohasiga muvofiq aniqlangan ish turlarini bajarishga tayyorgarligini ta’minlaydi;
- akkreditlashtirish idoralari va akkreditlashtirish jarayonida tizimning boshqa qatnashchilari bilan o’zaro faoliyatda akkreditlashtirishga ariza beradi;
- o’rnatilgan tartibga muvofiq akkreditlashtirish bo’yicha ishlarga (uning natijalaridan mustaqil) to’lovlarni bajaradi.
Akkreditlangan tashkilot va shaxslar:
- o’rnatilgan qoidalar bo’yicha akkreditatsiya sohasiga muvofiq qat’iy rioya qilgan holda ishlarni bajaradi;
- akkreditatsiya shartlarini buzgan holatlarda muvofiqlikni tasdiqlash bo’yicha faoliyati to’xtatiladi yoki tugatiladi yoki akkreditatsiya attestati to’xtatiladi yoki bekor qilinadi;
- o’rnatilgan talablarga (shuningdek sifat tizimi) muvofiq tashkilot qo’llab-quvvatlaydi;
- akkreditlashtirish sohasidagi o’ziga xos ishlarni bajarishda tashkiliy tuzilmasi, texnikaviy qurilmalari va boshqa shartlarning o’zgarishi haqida faoliyati to’g’risida ma’lumotlarni akkreditlovchi idoraga taqdim etadi;
- akkreditlashtiruvchi idoraning inspektsion nazorati faoliyati va muvofiq to’g’rilovchi amallarni qabul qilishda zaruriy sharaoitlarni yaratadi.

